ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ և ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի անհրաժեշտությունը (նպատակը)
Հայաստանի Հանրապետության կառավարության կողմից 28.03.2024 թվականի «Հայաստանի Հանրապետության կառավարության 2023 թվականի հոկտեմբերի 3-ի N 1675-Լ, Հայաստանի Հանրապետության կառավարության 2023 թվականի հոկտեմբերի 12-ի N 1763-Լ և Հայաստանի Հանրապետության կառավարության 2023 թվականի նոյեմբերի 9-ի N 1957-Լ որոշումներում փոփոխություններ և լրացումներ կատարելու մասին» N 447-Լ որոշման (այսուհետ՝ Որոշում) 4-րդ կետի համաձայն՝ Հայաստանի Հանրապետության աշխատանքի և սոցիալական հարցերի նախարարին հանձնարարվել էր մինչև 2024 թվականի ապրիլի 15-ը Հայաստանի Հանրապետության կառավարություն ներկայացնել առաջարկություն՝ որոշմամբ նախատեսված սոցիալական աջակցության տրամադրման ֆինանսավորման նպատակով Հայաստանի Հանրապետության 2024 թվականի պետական բյուջեում վերաբաշխում կատարելու վերաբերյալ:

1.1. Կարգավորման հարաբերությունների ներկա վիճակը և առկա խնդիրները 
Որոշմամբ ՀՀ կառավարության համապատասխան որոշումներում վերանայվել են մի շարք կետեր և տրվել են նոր կարգավորումներ, որոնց արդյունքում շահառուների ցանկը ընդյալնվել էր, այսինքն՝ որոշակի խմբեր ձեռք էին բերել աջակցություններից օգտվելու իրավունք, բացի այդ՝ վերանայվել էին նաև դիմումների ներկայացման վերջնաժամկետները:
ՀՀ կառավարության 2023 թվականի նոյեմբերի 9-ի N 1957-Լ որոշման  շրջանակներում դիմումների ներկայացման վերջնաժամկետ էր սահմանվել մայիսի 31-ը, և այն շահառուները, որոնք տարբեր հանգամանքներով պայմանավորված չէին օգտվել աջակցությունից կամ չէին հասցրել սահմանված ժամկետներում լրացնել դիմում հնարավորություն են ստացել օգտվելու: 
Ելնելով վերոգրյալից՝ ինպես նաև ներկայացված դիմումների ուսումնասիրության և ամփոփման արդյունքում՝ 2023 թվականի նոյեմբեր ամսվա համար վճարելու ենթակա կա 5931 շահառու (5931 շահառու x 50000 = 296 550 000), իսկ դեկտեմբեր ամսվա համար՝ 4463 շահառու (4463 շահառու x 50000 = 223 150 000):
Ընդհանուր սոցիալական աջակցության վճարումների համար անհրաժեշտ է՝ 296 550 000 + 223 150 000 = 519 700 000, սակայն պայմանավորված այն հանգամանքով, որ առկա է 1 550 000 մնացորդ, ուստի անհրաժեշտ է հատկացնել 519 700 000 - 1 550 000 = 518 150 000:

1.2. Առկա խնդրի առաջարկվող լուծումը 
2023 թվականի սեպտեմբերի 19-ից Լեռնային Ղարաբաղից բռնի տեղահանված, 2023 թվականի նոյեմբերի 9-ի N 1957-Լ որոշման շահառու հանդիսացող ընդհանուր թվով 5931 անձանց 2023 թվականի նոյեմբեր և դեկտեմբեր ամիսների սոցիալական աջակցության գումարները (ամսական 50000 դրամ) տրամադրելու համար առաջարկվում է համապատասխան փոփոխություններ և լրացումներ կատարել ՀՀ կառավարության 2023 թվականի դեկտեմբերի 28-ի N 2323-Ն որոշման մեջ: 
[bookmark: _GoBack]««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման դեպքում ՀՀ 2024 թվականի պետական բյուջեի «1225 Ճգնաժամերի հակազդման և արտակարգ իրավիճակների հետևանքների նվազեցման և վերացման նպատակով՛ առանձին սոցիալական խմբերին տրվող սոցիալական աջակցություն» ծրագրի «12018 Լեռնային Ղարաբաղից բռնի տեղահանվածներին ժամանակավոր կացարանում բնակվելու և կոմունալ ծառայությունների ծախսերի կատարմանն օժանդակելու համար սոցիալական աջակցություն» միջոցառումից կհատկացվի 518 150 000 դրամ: Ֆինանսական միջոցների նվազեցմամբ արդյունքային ցուցանիշների փոփոխություն չի ակնկալվում:

2. Կարգավորման առարկան 
Նախագծի ընդունմամբ 2024 թվականի ՀՀ պետական բյուջեից կհատկացվի 518 150 000 դրամ՝ 2023 թվականի սեպտեմբերի 19-ից Լեռնային Ղարաբաղից բռնի տեղահանված թվով 5931 անձանց ՀՀ կառավարության 2023 թվականի նոյեմբերի 9-ի N 1957-Լ որոշման շրջանակում 2023թ. նոյեմբեր և դեկտեմբեր ամիսների ֆինանսական աջակցությունը տրամադրելու համար:

3. Իրավական ակտի կիրառման դեպքում ակնկալվող արդյունքը 
2023 թվականի սեպտեմբերի 19-ից Լեռնային Ղարաբաղից բռնի տեղահանված անձանց ֆինանսական վիճակի բարելավում:

	4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին
ՀՀ կառավարության 2023 թվականի նոյեմբերի 9-ի N 1957-Լ որոշման շրջանակում 2023 թվականի նոյեմբեր և դեկտեմբեր ամիսների վճարումներն իրականացնելու և նշված որոշմամբ հաստատված միջոցառումն ավարտելու համար։  Հաշվարկված 518 150 000 դրամը կհատկացվի ՀՀ պետական բյուջեի 1225 ծրագրի 12018 միջոցառումից՝ հաշվի առնելով այն հանգամանքը, որ այս միջոցառման շրջանակներում դոնոր կազմակերպությունների կողմից կֆինանսավորվի շուրջ 800 մլն դրամ, որի վերաբերյալ համապատասխան համաձայնագրերը կնքման փուլում են:

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններից:

